
   
 

17. marts 2020 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1. Meeqqat atuarfianni ilinniartoq ataaseq atuartuutiginera qanoq akeqarpa? Akissummi nuna 

tamakkerlugu, kommuunikkaarlugu agguaqatigiisinnerat piumaneqarput. Assersuussisinnaanissaq 

piumallugu kisitsisit 2010-mit ullumimut kisitsisinut pigineqartunut nalunaarsuutit piumaneqarput. 

 

2.  Nunanut avanarlernut naleqqiulluta ilinniartumut ataatsimut qanoq aningaasartuuteqartigaagut? 

Akissummi Island-imit, Savalimmiunit, Danmarkimit, Norgemit, Sverigemit Finlandimillu kisitsisit 

piumaneqarput. 

 

3. Meeqqat atuarfiini kommuunikkaarlugu, nunalu tamakkerlugu ilinniartitsisutut atorfiit qanoq 

amerlatigisut inuttaqartinneqanngillat? 

 

4. Nuna tamakkerlugu agguaqatigiissillugu klassini meeqqat qanoq amerlatigaat, aammalu 

atuarfikkaartumik agguaqatigiissillugu klassini meeqqat qanoq amerlatigaat? 

 

5. Meeqqat atuarfianni allaffissornikkut sulisut qanoq amerlatigisut atorfeqartinneqarpat? Akissut 

kommuunikkaarlugu piumaneqarpoq. 

 

6. Meeqqat atuarfianni 2010-imit allaffissornikkut sulisut amerlassusitigut ineriartornerat qanoq 

isikkoqarsimava? Akissut ukiumoortumik, komuunikkaartumillu skema atorlugu 

aaqqissuuteqquneqarput.  

 

7. Naalakkersuisut suliamut allanik soqutiginaatilinnik paasissutissaqarpat? 

(Inatsisartunut ilaasortaq Nivi Olsen, Demokraatit) 

 

Tunngavilersuut 

Meeqqat atuarfianni ineriartorneq assut soqutigisaraara. Isumaqarpunga nukittuumik meeqqat 

atuarfeqartariaqartugut, meeqqanik atuagarsornikkut inoqatiminullu qanittuusunik pikkorissuunissaanut 

aqqutissiuussisussamik peqartariaqartugut, meeqqallu atuarfiata naammassinerata kingorna ilinniarnerup 

silarsuaanut alloriaqqinnissaminut piareersimasunik meerartaqalernissarput piumasaraara. 

 

Taamaammallu qanoq aningaasartuuteqartiginersugut aammalu aningaasat sumut atornerigut 

tamakkerlugu isiginiartariaqarparput. 

 

Apeqqutima tuaviornerpaamik akineqarnissaat kissaatigaara. 


